
 
 

 
SESION EXTRAORDINARIA DE PLENO DA CORPORACION 

CORRESPONDENTE O DIA 14 DE ABRIL DE 2025 
 
        No salón de Sesións da Casa do Concello de A Mezquita, sendo ás dezanove horas do 
día catorce de maio do dous mil vinte e cinco, baixo a Presidencia do Sr. Alcalde-Presidente 
D. Rafael Pérez Vázquez, coa asistencia do Sres./as Concelleiros/as Dª Cristina Clavería 
Alves, Dª Tamara Ballesteros Vidueira, Dª Susana Fernández Tomás e D. Francisco Antonio 
García Fornos do grupo municipal do BNG, D. Jesús Río Piornedo, Dª Mª Ángeles Crespo 
García e D. David Rodríguez Casares do grupo municipal do PP, e  Dª Marta Lorenzo Diéguez 
do PSdeG. 

Actúa como Secretario da Corporación, D. Francisco García Suárez, REUNIUSE o 
Pleno da Corporación deste Concello, ó obxecto de celebrar a Sesión de Pleno en primeira 
convocatoria. 
 
        O Sr. Presidente declara aberta a sesión que se desenrola dacordo co seguinte orde 
do día: 
 
1º.- LECTURA E APROBACIÓN DA ACTA DA SESIÓN ANTERIOR, CORRESPONDENTE 
Á SESIÓN DE DATA 24/02/2025. 

Sometida a votación pola Presidencia foi aprobada a acta da sesión do 24/02/2025 
cos 5 votos a favor do BNG  e do PSOE (1) e con abstención dos membros do PP (3 votos). 

 
2º.-LIQUIDACIÓN ORZAMENTO 2024. 

Da conta o Sr. Alcalde da aprobación en templo e forma da Liquidación 
correspondente ó orzamento 2024 que conta cos informes favorables de Secretaría-
Intervención e ascende a un resultado orzamentario de 239.684,45 € e a un remanente de 
tesourería de 22.258,50 € 

O Pleno da Corporación tama razón e dase por enterado. 
 

3º.-OFERTA DE EMPREGO 2024. RECURSO DE REPOSICIÓN USO 
 Da conta o Sr. Alcalde do recurso de reposición formulado pola USO e que foi 
aceptado mediante Resolución da Alcaldía para maior seguridade xurídica da oferta d 
emprego 2024. 

Despois dos pormenores explicado pola Secretaría-Intervención o Pleno da 
Corporación por unanimidade acorda: 

Primeiro.- Ratificar a acelptación do recurso de reposición presentada pola USO. 
Segundo.- Aprobar as novas bases coa corrección da Base 7ª eliminando a función 
de limpeza na instalación municipais. 
Terceiro.- Realizar nunha nova convocatoria coas novas bases correxidas procedendo 
a súa publicación no BOP  e no BOE. 
Cuarto.- As participantes que xa presentaron solicitude para participar neste proceso 
selectivo admitirlle, se así o solicitou, a documentación presentada xa co 
anterioridades sen necesidade de nova presentación. 

 
4º.-OFERTA DE EMPREGO 2025: 3 PRAZAS AXUDA NO FOGAR PERSOAL LABORAL E 
1 PRAZA SERVIZOS MUNICIPAIS. 
Estando contemplado no Orzamento 2025 a oferta de emprego para o exercicio expón o Sr. 
Alcalde que no Anexo de persoal do orzamento figuran 3 prazas de axuda no fogar, persoal 
laboral que permitiría cubrir con carácter indefinido o 100 % da plantilla do servizo e 1 praza 
de servizos municipais persoal laboral que cubriría especialmente o servizo de 



 
 

abastecemento de auga. As prazas de axuda no fogar igual que no 2024 serían cubertas por 
concurso –oposición e a a praza de servizos municipais por concurso. 
 O Pleno da Corporación aproba por unanimidade o inicio de ambos expedientes para 
cubrir as prazas ofertadas. 
 
5º.-CONVENIO CO CATASTRO PARA CERTIFICACIÓNS CATASTRAIS DE DATOS 
PERSOAS FALLECIDAS. 
 Explica o Sr. Alcalde a problemática que suscitaba para moitos veciños que ante a 
morte dos país tiñan que desplazarse a Ourense á Sede do Catastro para obter a certificación 
dos bens da persoa fallecida. Co convenio asinado o Concello da Mezquita poderá realizar 
as certificacións catastrais evitando as molestias e gastos ás familias afectadas. 
Agradece esta colaboración do Catastro e considera que é un paso moi positivo nos servizos 
que presta o Concello. 
 Por unanimidade sometido a votación e acordo, o pleno da Corporación aproba a 
proposta de ampliación dos servizos prestados no Punto de Información Catastral do 
Concello. 
 
6º.-ELECCIÓN XUÍZ DE PAZ TITULAR. 

Recibida comunicación do Tribunal Superior de Xustiza de Galicia ó repecto do remate 
do prazo do cargo de xuíza do paz da Mezquita, faise preciso unha nova convocatoria para 
cubrir a praza. 

Correspóndelle ó Pleno da Corporación elexir á pesoa para ser nomeada de 
conformidad co que dispoñen os artigos 4 e 5.1 do Regulamento 3/1995 do 7 de xuño de 
xuíces de paz. 

O Pleno por unanimidade acorda proceder que as persoas interesadas, que reunan 
os requisitos, o soliciten e posteriormente o Pleno da Corporación procederá a súa elección. 
 
7º.- DAR CONTA RESOLUCIÓNS ALCALDÍA DENDE O DERRADEIRO PLENO. 

Da conta o Sr. Alcalde de que están a disposición dos señores concelleiros e 
concelleiras os decretos aprobados pola Alcaldía, Resolucións, que poderán ser consultadas 
na Secretaría –Intervención do Concello. 
 
8º.- ROGOS E PREGUNTAS 
 
 A Concelleira do PP dona Mª Ángeles Crespo García pregunta á Alcaldía se ten 
constancia das dificultades existentes en Cádavos para recibir correctamente a sina de Tv. 
O Sr. Alcalde indica que está a realizar xestións diante dos responsables de 
telecomunicacións para que a Tv se poida ver correctamente. 
 
    E non habendo mais asuntos que tratar o Sr. Alcalde deu por rematada a sesión, sendo  
as dezanove horas e vinte minutos, da que se levanta a presente acta, que como Secretario 
dou fé e Certifico 
 
           O ALCALDE,                                                        O SECRETARIO, 

(DOCUMENTO ASINADO DIXITALMENTE) 

